
सी.आर/सीडीसी (7)/2013                                               

                 दिनांक 12/05/14
वर्ष 2014 का नौवहन महानिदेशालय का आदेश सं. 4
विषय :-उच्‍चतर राष्‍ट्रीय डिप्‍लोमा पाठयक्रम को सफलतापूर्वक पूरा करने वाले भारतीय नागरिकों को भारतीय सतत उन्‍मोचन प्रमाणपत्र (सीडीसी) जारी किया जाना-संबंधी।
दिनांक 01/05/13 को इस कार्यालय के वर्ष 2013 के नौमनि आदेश सं. 10 [फा.नं.सीआर/सीडीसी (7)/2013] के माध्‍यम से अनुदेश जारी किए गए थे जिनमें उन भारतीय नागरिकों को भारतीय सतत उन्‍मोचन प्रमाणपत्र (सीडीसी) जारी किए जाने हेतु शर्त की स्थितियों और अपेक्षाओं के बारे में बताया गया था जिन्‍होंने विदेशी समुद्रीय प्रशासनों द्वारा मान्‍यता प्राप्‍त उच्‍चतर राष्‍ट्रीय डिप्‍लोमा (एचएनडी) पाठ्यक्रम सफलतापूर्वक पूरा कर लिया हो। इस तरह के सीडीसी अब व्‍यक्तिगत श्रेणी में जारी किए जाते हैं इसके लिए संबंधित समुद्र-पूर्व प्रशिक्षणार्थियों द्वारा आवेदन किया जाना होगा। ऐसी स्‍थितियां देखी गई हैं जिनमें आवेदनों पर कारवाई करने में और ऐसे सीडीसी को जारी किए जाने में विलंब हुआ है; मुख्‍य रूप से इस देरी का कारण इन प्रशिक्षणार्थियों द्वारा इस पाठ्यक्रम को सफलतापूर्वक पूरा किए जाने के संबंध में संबंधित विदेशी समुद्रीय प्रशासन से पुष्टि की प्राप्ति में विलंब होना रहा है। और तो और उक्‍त सी डी सी को अब व्‍यक्तिगत श्रेणी में समझा जाता है। और तो और उक्‍त सी डी सी को अब व्‍यक्तिगत श्रेणी में समझा जाता है। इसलिए इस कार्यालय द्वारा अनुमोदित जो समुद्रीय प्रशिक्षण संस्‍थान ऐसे पाठ्यक्रमों को आयोजित करते हैं उन्‍हें अपने प्रशिक्षणार्थियों द्वारा सीडीसी हेतु आवेदन किए जाने की प्रक्रिया से असंपृक्‍त कर दिया गया है।
2.
समग्र रूप से, सीडीसी जारी किए जाने की प्रणाली में स्‍पष्‍टता, समरूपता तथा उत्‍तरदायिता उपलब्‍ध कराए जाने हेतु दिनांक 17/12/60 के सा.आ.सं. 3144 के माध्‍यम से भारत सरकार द्वारा जारी की गई सूचना के अर्थ में केंद्र सरकार द्वारा वाणिज्‍य पोत परिवहन अधिनियम, 1958 (यथा संशोधित) की धारा 456 के खंड (1) द्वारा नौवहन महानिदेशक एवं पदेन अपर सचिव, भारत सरकार को प्रदत्‍त शक्तियों का प्रयोग करते हुए वे एतद्द्वारा निम्‍नलिखित निर्देश जारी करते हैं जो कि दिनांक 01.05.13 के वर्ष 2013 के इस कार्यालय के पूर्व नौमनि आदेश संख्‍या 10 (फा. सं. सीआर/ सीडीसी (07)/ 2013) के आशोधन हेतु है ताकि एमटीआई संस्‍थानों से एचएनडी पाठ्यक्रमों को करने वाले समुद्र पूर्व प्रशिक्षणार्थी के लिए आवेदन की प्रक्रियाओं को तथा सी डी सी जारी किए जाने को सुचारू किया जा सके, जो कि इस कार्यालय द्वारा अन्‍य कार्यक्रमों के लिए अनुमोदित हों और जो यूनाइटेड किंगडम मेरिटाइम एंड कोस्‍ट गार्ड एजन्‍सी (एमसीए) अनुमोदित/प्राधिकृत प्रशिक्षण केंद्र/प्रदाता के सहयोग से आयोजन करता हो, चूंकि सक्षमता प्रमाणपत्र की पारस्‍परिक मान्‍यता हेतु भारत का द्विपक्षीय समझौता है।
3.
इस प्रयोजन हेतु पात्रता शर्तें और आवेदन का तरीका नीचे बताया गया है।
3.1
पात्रता शर्तें:
3.1.1.
इस व्‍यक्ति – विशेष की श्रेणी में आवेदक भारत का नागरिक होगा।
3.1.2
इस प्रकार के आवेदक के पास समुद्रकर्मियों का भारतीय राष्‍ट्रीय डाटाबेस (इन्‍डोज़) नम्‍बर होगा।
3.1.3
इस प्रकार के आवेदक ने यूनाइटेड किंगडम मेरिटाइम एंड कोस्‍ट गार्ड एजेन्‍सी (एमसीए) अनुमोदित/प्राधिकृत प्रशिक्षण केंद्र/प्रदाता के सहयोग से एमटीआई संस्‍थानों में (या फिर अन्‍य कार्यक्रमों हेतु इस कार्यालय द्वारा अनुमोदित हों) नॉटिकल ज्ञान/समुद्री इंजीनियरिंग हेतु एचएनडी जैसा समुद्र-पूर्व प्रशिक्षण कार्यक्रम पूरा किया हो।
3.1.4
ऊपर बताए अनुसार एचएनडी पाठ्यक्रमों को करने वाले ऐसे समुद्र-पूर्व प्रशिक्षणार्थियों के लिए सीडीसी को अब के बाद से संस्‍थागत सीडीसी श्रेणी में माना जाएगा।
3.2
तरीके:-
3.2.1
ऐसे नौमनि अनुमोदित एमटीआई संस्‍थान जो कि पूर्वोक्‍त पाठ्यक्रम (एकाधिक) चला रहे हों वे बैच-वार तरीके से इन पाठ्यक्रमों में भर्ती अपने से संबंधित प्रशिक्षणार्थियों /अभ्‍यर्थियों हेतु सही एवं यथा समय सी डी सी आवेदन प्रपत्रों को जमा करवाने के लिए उत्‍तरदायी होंगे।
3.2.2
ऐसे आवेदन अनुमोदित एमटीआई संस्‍थानों द्वारा प्रस्‍तुत किए जाएंगे और इन पर निम्‍नलिखित प्रक्रियाओं के अनुसार नाविक पाल, भारत सरकार के नौवहन कार्यालयों द्वारा की जाएगी।
3.2.2.1
ऐसे सीडीसी के लिए आवेदन मुंबई, चेन्‍नई और कोलकता के सरकारी नौवहन कार्यालयों में से किसी भी नाविक पाल के कार्यालय में प्रस्‍तुत किए जाएंगे।
3.2.3
ऐसे एमटीआई संस्‍थान पहली बार अपने प्रशिक्षणार्थियों की पसंद जानेंगे कि वो कौन-सा नौवहन कार्यालय है कि जहां प्रशिक्षणार्थी चाहेंगे कि उनके सीडीसी आवेदन जमा कराए जाएं। प्रशिक्षणार्थियों को इन एमटीआई संस्‍थानों द्वारा यह बात बताई जाएगी कि उन्‍होनें अपनी पसंद के अनुसार उक्‍त में से जिस नौवहन कार्यालय को चुन लिया, भविष्‍य में अपने पूरे समुद्रकर्मिता-जीवनकाल के दौरान सीडीसी से संबंधी हर मामले में इसी से पत्राचार करें।
3.2.4
अनुमोदित एमटीआई संस्‍थान, तत्‍पश्‍चात, इस प्रकार के सीडीसी आवेदनों पर कारवाई करने के लिए नए प्रपत्र – 1 में (विहित किया जाना) ऑनलाइन के साथ-साथ हाई कॉपी में भी अपने संबंधित प्रशिक्षणार्थियों/अभ्‍यर्थियों हेतु सीडीसी के लिए आवेदन नाविक पाल, सरकारी नौवहन कार्यालय में, अपने प्रशिक्षणार्थियों/अ‍भ्‍यर्थियों की पसंद के अनुसार मुंबई, कोलकता तथा चेन्‍नई में जमा कराएंगे। आवेदन का प्रारूप, ऐसे आवेदनों को भरे जाने हेतु अनुदेश तथा उक्‍त आवेदनों को भरे जाने के लिए प्रयोक्‍ता मैनुअल इस हेतु नए ई- मॉड्यूल के बनने पर, इस कार्यालय द्वारा बाद में अपलोड किया जाएगा। तब तक, इस कार्यालय के वेबसाइट पर पहले से उपलब्‍ध विद्यमान ई-मॉड्यूल के विद्यमान प्रपत्र I तथा II (संस्‍थागत श्रेणी सीडीसी हेतु आवेदन करने पर) का प्रयोग होगा।
3.2.6.
सीडीसी प्रमाणपत्र हेतु ऐसे आवेदनों को संबंधित पाठ्यक्रम (एकाधिक) को पूरा करने के पूरे तीन माह पहले ऑनलाइन के साथ-साथ हार्डकॉपी में संबंधित सरकारी नौवहन कार्यालयों मे भेजा जाएगा।
3.2.7.
एमसीए, यूके अनुमोदित प्रशिक्षण प्रदाताओं/संबंधित केंद्रों से अपने ऐसे प्रशिक्षणार्थियों द्वारा उक्‍त पाठ्यक्रम को सफलतापूर्वक किए जाने के प्रति इस कार्यक्रम के अपने हर अभ्‍यर्थी का घोषित परिणाम ये एमटीआई संस्‍थान अग्रषित करेंगे।
3.2.8.
नाविकपाल, सरकारी नौवहन कार्यालय, मुंबई, चेन्‍नई और कोलकता मात्र ऐसे अभ्‍यर्थियों को सीडीसी जारी करेंगे जिन्‍होंने संबंधित एचएनडी पाठ्यक्रम को सफलतापूर्वक पूरा कर लिया हो, इन एमटीआई संस्‍थानों से पाठ्यक्रम के परिणामों की घोषणा प्राप्‍त हो जाने के बाद ही, इन परिणामों की प्राप्ति से सात कार्य-दिवस के भीतर इन्‍हें सीधे तौर पर इन सफल अभ्‍यर्थियों के अपने औपचारिक रूप से दर्ज/ उपलब्‍ध उनकी आवेदनों में दिए गए डाक के पतों पर स्‍पीड पोस्‍ट मय पावती भेजे जाएंगे जिनकी सूचना संबंधित एमटीआई संस्‍थान को अभिलेख के लिए दी जाएगी।
4.
इस श्रेणी में उपर्युक्‍त भारतीय सीडीसी मात्र इसलिए जारी की जाएगी ताकि सीडीसी जैसे मान्‍य भारतीय समुद्रकर्मी परिचय प्रलेख भारतीय नागरिकों को दिए जा सके। अत: इस तरह के सीडीसी धारक अभ्‍यर्थी पोत परिवहन मंत्रालय, भारत सरकार, राजपत्र अधिसूचना सं.सा.आ. 2132 (ई) [फा. सं. एस.डी. 11018/12/2002-एम डी] दिनांक 12.12.2007, नौवहन महानिदेशालय, भारत सरकार के दिनांक 18.2.2013 के वर्ष 2013 के एस.डी अनुभाग के परिपत्र सं. 01 [फा.सं. एसडी 9/चार्ट (82)/97-V] और नौवहन महानिदेशालय, भारत सरकार के दिनांक 12.01.2011 के वर्ष 2011 के एमएसएल के अनुभाग के परिपत्र सं. 1 ए [फा. सं. एमएसएल – 24 (1)/2008] में यथा विहित टनभार कर- प्रशिक्षण प्रतिबद्धताओं के प्रशिक्षण हेतु कैडेट/प्रशिक्षणार्थियों के रूप में परिभाषित किए जाने हेतु पात्र नहीं होंगे, साथ ही न अन्‍य भारतीय ध्‍वज जलयानों हेतु। संबंधित सीडीसी में इस आशय को लिखकर दर्ज किया जाएगा।
5.
इस तरह के सीडीसी की मान्‍यता अपने दस वर्ष के लिए होगी फिर भी अन्‍य समुद्रीय प्रशासनों से अपने आरंभिक सक्षमता प्रमाणपत्रों को प्राप्‍त कर लेने पर नियमित भारतीय सीडीसी हेतु आवेदन करने के लिए ये अभ्‍यर्थी पात्र होंगे।
6.
यह अनुदेश तत्‍काल प्रभाव से प्रवृत्‍त होंगे और आगामी आदेशों तक प्रवृत्‍त रहेंगे।
(गौतम चटर्जी)
नौवहन महानिदेशक






